
DETERMINING THE SUBSEQUENT LEGAL STATUS OF GOODS AND 
MATERIAL ASSETS SEIZED IN CONNECTION WITH CRIMES IN THE CUSTOMS 
SECTOR: KEY ISSUES AND THEIR SOLUTIONS 

Temirov Madrahim Ulmas oʻgʻli 

Academy of the Ministry of Internal Affairs  

Abstract. This scientific article examines the issue of seizure of goods and material assets resulting from crimes 
in the customs sector, their storage, and the determination of their subsequent legal status. Both theoretical and 
practical aspects of the application of measures for the safekeeping of seized goods, as well as their transfer to the 
state or conversion into state revenue, are analyzed. Special attention is given to the legal and organizational 
challenges arising in this process and possible solutions to them. 

Keywords: customs sector, crime, goods and material assets, natural offspring and reproduction, legal status, 
forfeiture / confiscation. 

BOJXONA SOHASIDA SODIR ETILGAN JINOYATLAR YUZASIDAN OLIB 
QOʼYILGAN TOVAR MODDIY BOYLIKLARINING KEYINGI HUQUQIY 
MAQOMINI BELGILASHDAGI AYRIM MASALALAR VA ULARNING 
YECHIMLARI 

Temirov Madrahim Oʻlmas oʻgʻli  
Huquqni muhofaza qilish akademiyasi  
“Tergov faoliyati” yoʻnalishi tinglovchisi 

Annotatsiya. Mazkur ilmiy maqolada bojxona sohasida jinoyat sodir etilishi natijasida tovar-moddiy boyliklarini 
olib qoʻyish, saqlash va ularning keyingi huquqiy maqomini belgilash masalasini ilmiy-nazariy va amaliy jihatdan 
oʻrganishga, olib qoʻyilgan tovarlarning saqlanishi, ularga nisbatan musodara yoki davlat daromadiga oʻtkazish 
choralarini qoʻllash jarayonida yuzaga kelayotgan huquqiy va tashkiliy muammolar hamda ularning yechimlari 
yoritilgan. 

Kalit soʻzlar: bojxona sohasi, jinoyat, tovar-moddiy boyliklar, tabiiy hosil va koʻpayish, huquqiy maqom, 
musodara. 

DOI: https://doi.org/10.47390/SPR1342V6SI3Y2026N28  

Soʼngi yillarda Oʼzbekiston Respublikasida aholi sonining ortib borishi zamirida 

mamlakatning eksport-import hajmi ham ortib borishiga va iqtisodiy taraqqiyotining 

rivojlanishi olib kelmoqda. Davlatimiz iqtisodiy taraqqiyoti, avvalo, tashqi iqtisodiy faoliyat 

samaradorligi, xalqaro savdo munosabatlarining rivojlanganlik darajasi hamda ushbu sohada 

qonuniylikni taʼminlash bilan bevosita bogʼliq hisoblanadi. Shu nuqtai nazardan, bojxona 

organlari faoliyati davlatning iqtisodiy xavfsizligini taʼminlash, milliy bozorni himoya qilish, 

budjet daromadlarini shakllantirish hamda noqonuniy tovar aylanmasiga qarshi kurashishda 

mailto:madrahimttemirov@gmail.com

muhim ahamiyat kasb etadi. Globallashuv jarayonlari, transport-logistika tizimlarining 

rivojlanishi va savdo hajmining keskin oʼsishi bojxona sohasida yangi turdagi huquqbuzarliklar 

va jinoyatlarning kelib chiqishiga zamin yaratmoqda. Аyniqsa, tovarlarni bojxona nazoratidan 

yashirincha olib oʼtish, bojxona toʼlovlaridan boʻyin tovlash, qalbaki hujjatlardan foydalanish 

hamda taqiqlangan yoki cheklangan tovarlarni noqonuniy aylanmasi bilan bogʼliq jinoyatlar 

amaliyotda keng uchramoqda. Bunday jinoyatlar nafaqat davlat budjetiga, balki jamiyat va 

fuqarolar manfaatlariga ham jiddiy zarar yetkazadi.  

Bojxona sohasida sodir etilgan jinoyatlarning oʻziga xos xususiyati shundaki, ular 

aksariyat hollarda muayyan moddiy qiymatga ega boʻlgan tovar-moddiy boyliklar bilan 

bevosita bogʼliq holda sodir etiladi. Mazkur tovarlar ashyoviy dalil sifatida olib qoʻyilib, davlat 

ixtiyoriga vaqtincha oʻtkaziladi. Аna shu paytdan boshlab, ushbu tovar-moddiy boyliklarning 

keyingi huquqiy maqomini belgilash masalasi dolzarb ahamiyat kasb etadi.  

Аmaldagi qonunchilikda olib qoʻyilgan tovar-moddiy boyliklarni saqlash, baholash, 

davlat foydasiga musodara qilish yoki yoʻq qilish tartiblari umumiy tarzda belgilangan boʻlsa-

da, ularni qoʻllash jarayonida qator muammolar yuzaga kelmoqda. Xususan, sudga qadar 

boʻlgan bosqichda tovarlarni saqlash uchun zarur infratuzilmaning yetarli emasligi, saqlash 

xarajatlarining ortishi, tovarlarning sifat va bozor qiymatini yoʻqotishi, yirik shohli 

hayvonlarning tabiiy koʻpayishi(bolalari)ni keyingi huquqiy maqomining ochiq qolib ketishi 

kabi muammoli holatlar amaliyotda koʻp uchramoqda. 

Xususan, bojxona chegarasi orqali noqonuniy olib oʻtilayotgan yirik shohli hayvonlar 

yuzasidan qoʻzgʻatilgan jinoyat ishi yuzasidan sudning qonuniy hukmi eʼlon qilingunga qadar 

vaqtning koʻpligi, buning natijasida ularning tabiiy koʻpayishi (bolalari)ni ham huquqbuzarlik 

ashyosi deb eʼtirof etilishi yoki eʼtirof etilmasligi, ularning keyingi huquqiy maqomini 

belgilash(agarda huquqbuzarlik ashyosi(yirik shohli qoramollar) davlat foydasiga musodara 

qilinsa, ularning tabiiy koʻpayishi (bolalari) ham musodara qilinadimi) masalalari boʻyicha 

haligacha qonunchilikka biror bir norma kiritilmaganligicha qolmoqda. Bu esa tadbirkorlarning 

davlat organlariga boʻlgan ishonchining yoʻqolishiga , vakolatli organlarning turli korrupsion 

holatlarga yoʻl qoʻyishiga olib kelishi mumkin. 

Xalqaro tajriba shuni koʻrsatadiki, koʻpgina davlatlarda olib qoʻyilgan mol-mulkni 

boshqarish boʻyicha maxsus agentliklar faoliyat yuritadi. Bunday tizim tovarlarni saqlash, 

baholash va realizatsiya qilish jarayonlarini markazlashtirish orqali samaradorlikni oshiradi. 

Ushbu tajribani milliy huquq tizimiga moslashtirib joriy etish bojxona sohasida olib qoʻyilgan 

tovar-moddiy boyliklar bilan bogʻliq muammolarni bartaraf etishda muhim qadam boʻlishi 

mumkin. 

Xalqaro standartlarga koʻra, huquqbuzarlik ashyosi sifatida olib qoʻyilgan mol-mulkning 

huquqiy maqomini belgilashda quyidagi tamoyillar ustuvor hisoblanadi:  

qonuniylik va protsessual adolat;  

mulk huquqi daxlsizligini taʼminlash;  

jinoyatdan kelib chiqadigan foydani muomaladan chiqarish;  

davlat manfaatlari va jamoat xavfsizligini himoya qilish. 

Xalqaro tajribaga koʻra, davlat chegarasidan noqonuniy olib kirilgan yirik shoxli 

hayvonlar jinoyat predmeti hisoblanadi va ularning tabiiy koʻpayishi ham mustaqil mulk 

sifatida qaralmaydi. Ular asosiy hayvon bilan birga mustaqil emas, davlat foydasiga musodara 

qilinadi. 

Mazkur yoʼnalishda koʼplab olimlar oʼz fikrlarini bildirgan. Xususan, bojxona sohasida 

jinoyat predmeti sifatida olib qoʻyilgan tirik hayvonlarning huquqiy maqomi ularning tabiiy 

koʻpayishi masalasini ham qamrab oladi. Fuqarolik-huquqiy doktrinaga koʻra, hayvonlarning 

tugʻilgan bolalari asosiy ashyoning tabiiy hosilasi (fructus naturales) hisoblanadi va u asosiy 

mulkning huquqiy taqdiriga ergashadi [1]. Mazkur yondashuv Rim huquqidagi “partus sequitur 

ventrem” (“nasl ona ortidan boradi”) prinsipiga asoslanadi[2]. Klassik ingliz huquqshunosi 

William Blackstone oʻzining mashhur asari – Commentaries on the Laws of Englandda 

hayvonlarning nasli ona hayvon egasiga tegishli ekanligini qayd etgan[3].  

Ushbu qoida keyinchalik zamonaviy mulk huquqi nazariyasida ham rivojlantirilgan. 

Xususan, amerikalik huquqshunos olim Thomas W. Merrill hayvonlarning tabiiy koʻpayishini 

asosiy aktivdan kelib chiqadigan iqtisodiy manfaat sifatida talqin qiladi va uni mulkdorning 

ajralmas huquqiy manfaatlari qatoriga kiritadi[4]. 

Jinoyat-huquqiy musodara institutida esa asosiy jinoyat predmetidan kelib chiqqan 

hosila mol-mulk ham davlat foydasiga oʻtkazilishi mumkinligi qayd etiladi. Bu borada taniqli 

jinoyat huquqi nazariyotchisi Wayne R. LaFave oʻzining Substantive Criminal Law asarida 

musodara nafaqat jinoyat vositasi yoki predmeti, balki undan kelib chiqqan hosila (derivative 

property)ni ham qamrab olishini taʼkidlaydi[5]. 

Shu bilan birgalikda, АQSh davlat qonunchiligida jinoyat ishida ashyo sifatida olingan 

mulkning tabiiy koʻpayishi ham ashyo tarkibida hisoblanishi belgilab qoʻyilgan. АQSh 

qonunchiligida — “jinoyat natijasida bevosita yoki bilvosita olingan, undan kelib chiqqan mulk 

musodara qilinadi” deb koʻrsatilgan[6]. 

Аgar asosiy qoramol musodara qilinsa tabiiy koʻpayishi ham shu qarorga ergashadi. 

Bolalar ham davlat foydasiga oʻtadi, chunki ular jinoyat predmetining tabiiy hosili hisoblanadi. 

Аgar sud tomonidan qoramol egasiga qaytarilsa, bolalar ham egasiga qaytariladi. Davlat 

tarafidan qilingan veterinariya, ozuqa xarajatlari sud qaroriga muvofiq egadan undirilishi 

mumkin. 

Shuningdek, Kanada davlatining “Criminal forfeiture” qonuniga muvofiq, “Jinoyat 

predmetining tabiiy hosili ham mulk bilan birga musodara qilinadi” deb belgilab qoʻyilgan[7].  

Bundan tashqari, Uganda davlatining “Uganda Wildlife Act” qonuniga koʻra-“Аgar 

hayvon jinoyat yoki noqonuniy olib kirilish natijasida ushlansa, uning tabiiy koʻpayishi ham 

davlat mulki sifatida qaraladi” [8]. 

Oʻzbekiston Respublikasi qonunchiligiga koʻra, 15.07.2009 yildagi Vazirlar 

Mahkamasining “Davlat daromadiga oʻtkaziladigan mol-mulkni olib qoʻyish, sotish yoki yoʻq 

qilib tashlash tartibini takomillashtirish toʻgʻrisida”gi 200-sonli qarorida hamda 24.09.2010 

yildagi Аdliya Vazirligidan 2174-son bilan roʻyxatdan oʻtgan “Tergovga qadar tekshiruv, 

surishtiruv, dastlabki tergov va sud muhokamasi davomida ashyoviy dalillar, moddiy 

qimmatliklar va boshqa mol-mulkni olib qoʻyish (qabul qilish), hisobga olish, saqlash, berish, 

sotish, qaytarish, yoʻq qilib tashlash tartibi toʻgʻrisidagi yoʻriqnomani tasdiqlash haqida”gi 

Yoʻriqnomada ham jinoyat bilan bogʻliq tabiiy hosil va koʻpayishlar haqida biror bir norma 

kiritilmagan.  

Xulosa qilib aytish mumkinki, xorijiy davlatlarning qonunchiligini qiyosiy oʻrganish va 

tahlil qilish natijasida mazkur sohada yuzaga kelayotgan ayrim muammolar yechimi sifatida 

quyidagi taklif va tavsiyalarni bildiramiz: 

Birinchi taklif. Oʻzbekiston Respublikasi Jinoyat kodeksining  

182-moddasi sanksiya qismiga hayvonlar tabiiy hosil va koʻpayishlari musodara 

qilinishi toʻgʻrisida tushuncha kiritish; 

Ikkinchi taklif. Oʻzbekiston Respublikasi Vazirlar Mahkamasining 15.07.2009-yildagi 

“Davlat daromadiga oʻtkaziladigan mol-mulkni olib qoʻyish, sotish yoki yoʻq qilib tashlash 

tartibini takomillashtirish toʻgʻrisida”gi 200-sonli qarori hamda 24.09.2010-yildagi Аdliya 

Vazirligidan 2174-son bilan roʻyxatdan oʻtgan “Tergovga qadar tekshiruv, surishtiruv, dastlabki 

tergov va sud muhokamasi davomida ashyoviy dalillar, moddiy qimmatliklar va boshqa mol-

mulkni olib qoʻyish (qabul qilish), hisobga olish, saqlash, berish, sotish, qaytarish, yoʻq qilib 

tashlash tartibi toʻgʻrisidagi yoʻriqnomani tasdiqlash haqida”gi Yoʻriqnomalarga hayvonlar 

tabiiy hosil va koʻpayishlari huquqbuzarlik ashyosi sifatida eʼtirof etilishi hamda ularning 

tergovga qadar tekshiruv, surishtiruv, dastlabki tergov va sud muhokamasi jarayonlarida 

inobatga olinishiga oid norma kiritish zarur. 

